
MEA ਅਤੇ BMVSS ਵਿਚਾਲੇ ਸਮਝੌਤੇ ਨੂੰ ਅੱਗੇ ਵਧਾਇਆ ਗਿਆ 

05 ਅਗਸਤ, 2020 

ਵਿਦੇਸ਼ ਮੰਤਰਾਲੇ (MEA) ਨੇ 9 ਅਕਤੂਬਰ, 2018 ਨੂੰ ਮਹਾਤਮਾ ਗਾਂਧੀ ਦੇ 150ਵੇਂ ਜਨਮ ਦਿਹਾੜੇ ਦੇ ਜਸ਼ਨਾਂ ਦੇ ਮੌਕੇ 'ਤੇ 

'ਭਾਰਤ ਮਨੁੱਖਤਾ ਲਈ' ਨਾਮ ਦੀ ਪਹਿਲ ਸ਼ੁਰੂ ਕੀਤੀ। ਇਹ ਪਹਿਲ ਮਹਾਤਮਾ ਗਾਂਧੀ ਦੇ ਦਇਆ, ਦੇਖਭਾਲ ਅਤੇ ਮੁਨੱਖੀ 

ਸੇਵਾ ਦੇ ਫਲਸਫੇ ਉੱਪਰ ਕੇਂਦਰਤ ਸੀ।  ਇਸ ਪਹਿਲ ਦੇ ਤਹਿਤ 12 ਦੇਸ਼ਾਂ ਵਿੱਚ ਨਕਲੀ ਅੰਗ ਲਾਉਣ ਦੇ 13 ਕੈਂਪ ਲਾਏ 

ਗਏ ਅਤੇ 6500 ਤੋਂ ਵੱਧ ਨਕਲੀ ਅੰਗ ਲਾਏ ਗਏ। ਇਹ ਕੈਂਪ ਪੂਰੀ ਤਰ੍ਹਾਂ ਵਿਦੇਸ਼ ਮੰਤਰਾਲੇ ਨੇ ਸਪਾਂਸਰ ਕੀਤੇ ਸਨ, 

ਜਿਨ੍ਹਾਂ ਨੂੰ ਮੰਨੀ ਪ੍ਰਮੰਨੀ ਲੋਕ ਭਲਾਈ ਸੰਸਥਾ "ਭਗਵਾਨ ਮਹਾਂਵੀਰ ਵਿਕਲਾਂਗ ਸਹਾਇਤਾ ਸਮਿਤੀ" (BMVSS) ਨੇ 

ਜ਼ਮੀਨੀ ਪੱਧਰ 'ਤੇ ਸਿਰੇ ਚਾੜ੍ਹਿਆ। 

2. ਜਿਨ੍ਹਾਂ ਦੇਸ਼ਾਂ ਅੰਦਰ ਇਹ ਕੈਂਪ ਲਾਏ ਗਏ ਜਿਵੇਂ ਮਲਾਵੀ, ਇਰਾਕ, ਨੇਪਾਲ, ਮਿਸਰ, ਬੰਗਲਾਦੇਸ਼, ਇਥੋਪੀਆ, 

ਸੀਰੀਆ ਆਦਿ, ਉੱਥੇ ਭਾਰਤ ਨੇ ਇਨ੍ਹਾਂ ਕੈੰਪਾਂ ਲਈ ਚੰਗਾ ਨਾਮਣਾ ਖੱਟਿਆ। ਇੰਨਾਂ ਕੈਂਪਾਂ ਦਾ ਉੱਦੇਸ਼ ਵਿਕਲਾਂਗ 

ਵਿਅਕਤੀਆਂ ਨੂੰ ਸਮਾਜ ਦੇ ਖੁੱਦਾਰ ਅਤੇ ਲਾਹੇਵੰਦ ਮੈਂਬਰ ਬਣਨ ਲਈ ਉਨ੍ਹਾਂ ਨੂੰ ਚੱਲਣ ਫਿਰਨ ਦੀ ਸ਼ਕਤੀ ਅਤੇ ਮਾਣ 

ਮੁੜ ਹਾਸਲ ਕਰਨ ਵਿੱਚ ਉਹਨਾਂ ਦੀ ਮਦਦ ਕਰਨਾ ਹੈ, ਤਾਂ ਜੋ ਉਨ੍ਹਾਂ ਦਾ ਸਰੀਰਕ, ਆਰਥਿਕ ਅਤੇ ਸਮਾਜੀ ਮੁੜ 

ਵਸੇਵਾਂ ਕੀਤਾ ਜਾ ਸਕੇ। ਆਪਣੇ ਵਸੁਧੇਵ ਕੁਟੁੰਬਕਮ ਦੇ ਕੇਂਦਰੀ ਜਜ਼ਬੇ ਤੋਂ ਪ੍ਰੇਰਤ ਹੋ ਕੇ ਭਾਰਤ ਆਪਣੀ ਵਿਕਾਸ 

ਭਾਈਵਾਲੀ ਤਹਿਤ ਇਨਸਾਨੀ ਮਦਦ ਦਿੰਦਾ ਰਿਹਾ ਹੈ। 

3. ਇਸ ਸੰਬੰਧ ਵਿੱਚ 5 ਅਗਸਤ, 2020 ਨੰੂ MEA ਅਤੇ BMVSS ਵਿਚਾਲੇ ਦੇ ਸਮਝੌਤੇ ਦੀ ਮਿਆਦ ਅਗਲੇ ਤਿੰਨ 

ਸਾਲਾਂ ਲਈ ਭਾਵ ਮਾਰਚ, 2023 ਤੱਕ ਵਧਾ ਦਿੱਤੀ ਗਈ ਹੈ। ਵਿਦੇਸ਼ ਮੰਤਰਾਲੇ ਦੇ ਪੱਖੋਂ ਸਕੱਤਰ (ER) ਸ਼੍ਰੀ ਰਾਹੁਲ 

ਛਾਬੜਾ ਨੇ ਸਮਝੌਤੇ ਉੱਪਰ ਦਸਤਖ਼ਤ ਕੀਤੇ ਜਦਕਿ ਸ਼੍ਰੀ ਸਤੀਸ਼ ਮਹਿਤਾ ਨੇ BMVSS ਦੇ ਪੱਖੋਂ ਦਸਤਖਤ ਕੀਤੇ। 

ਨਵੀਂ ਦਿੱਲੀ 

05 ਅਗਸਤ, 2020 

 

 

 

DISCLAIMER : This is an approximate translation. The original is available in English on MEA’s 

website and may be referred to as the official press release. 
 


